
RENCANA

Tahun 2124.
Bumi, dahulu indah de-

ngan hamparan hijau dan bi-
ru, kini telah menjadi gurun
yang amat tandus. Hanya
angin kering yang berbisik,
membawa bersama debu-de-
bu kekecewaan. Kehidupan
kini berpegang pada seutas
tali rapuh, dengan pemanasan
global yangmemusnahkan se-
tiap tanda kehidupan.
Air, sumber utama kehi-

dupan, semakin hilang dari-
pada genggaman manusia. Di
sinilah aku, seorang ahli bio-
logi yang dibebani rasa tang-
gungjawab, menyaksikan ke-
hancuran perlahan-lahan me-
nelan dunia.
“Apakah ini pengakhiran

kehidupan manusia?” bisik
hatiku setiap kali akumeman-
dang ke langit yang gersang,
tanpa kelihatan awan.
Aku tidak mampu lagi me-

lihat bumi yang pernah men-
jadi tempat tinggal kita semua

lenyap begitu sahaja. Keraku-
san manusia telah meragut se-
gala-galanya. Namun, dalam
kehancuran, satu percikan ha-
rapan masih menyala dalam
diriku.
Sebagai seorang ahli biolo-

gi, aku menyedari bahawa ke-
hidupan bergantung pada air.
Tanpa sumber air yang men-
cukupi, tidak ada harapan un-
tuk memulihkan ekosistem
yang hancur. Dengan tekad
yang teguh, aku mengumpul-
kan pasukan kecil para ilmu-
wan dan sukarelawan yang
terpilih untuk menyusun ren-
cana penyelamatan terakhir.
Misi kami adalah mencari ca-
ra untukmenghasilkan air da-
ripada sumber-sumber alter-
natif.
Kami memulakan perja-

lanan kami merentas padang
pasir yang luas, tempat di ma-
na panas matahari memantul-
kan gelombang haba yang
mematikan. Dengan menggu-
nakan teknologi canggih dan
penemuan terkini, kami cuba
untukmengubahwap air yang

terperangkap di atmosfera se-
keliling menjadi air cair yang
boleh digunakan.
Namun, cabaran yang ka-

mi hadapi besar amat. Sum-
ber daya terhad, cuaca yang
tidak menentu, dan tekanan
masa yang meningkat mem-
buatkan setiap langkah kami
sangat kritikal. Setiap hari
merupakan ujian kesabaran
dan ketabahan kami. Di seti-
ap penjuru, hanya kehancur-
an yang terlihat, tetapi kami
berpegang pada satu harapan:
untuk mencipta air dari uda-
ra. Aku tahu, inilah satu-satu-
nya cara untuk menyelamat-
kan dunia.
Setiap malam, aku terme-

nung di bawah langit yang ti-
dak berbintang, bertanya pa-
da diriku, “Adakah kita akan
berjaya? Atau ini hanyalah
mimpi yang akan terkubur
bersama-sama dengan tanah
ini yang kita panggil rumah
kita?”
Masa semakin suntuk. Se-

tiap detik yang berlalu dirasa-
kan bagai mimpi ngeri tanpa

penghujung. Namun, di te-
ngah kegelapan itu, kami me-
nemui satu penemuan menge-
jutkan. Salah seorang ahli ki-
mia dalam pasukan kami ber-
jaya menemui satu kaedah
yang mampu mengubah wap
air di udaramenjadi titisan air
yang cukup berharga. Ada ra-
sa lega yang mengalir di da-
lam diriku, tetapi saspens ma-
sih mencengkam jiwa. Perja-
lanan kami masih jauh.
Padamalam terakhir di pa-

dang pasir, kami melancarkan
usaha penyelamatan kami.
Mesin-mesin yang kami cipta
sendiri mulai berfungsi. Seti-
ap titis air yang terhasil men-
jadi simbol harapan yang
kembali menyala. Namun, ke-
tika kami baru sahaja mena-
rik nafas lega, bunyi deruan
dari jauh memecah kehening-
an malam. Jantungku berde-
gup kencang. Adakah ini kia-
mat kami?
Pukulan angin dan debu

yang kencang memecah baris-
an pasir, menuju ke arah kami
dengan kelajuan yang mena-

kutkan. Dalam kekalutan,
kami segera mengumpul pera-
latan dan melompat ke dalam
van. Aku dapat merasakan
degupan jantungku di telinga,
seakan-akan masa bergerak
terlalu pantas untuk difa-
hami.
“Tuhan, jangan biarkan

padang pasir ini menjadi ru-
mah terakhir kami,” aku me-
rintih dalam hati.
Namun malangnya, nasib

tidak berpihak kepada kami
sepenuhnya. Arman, sahabat
yang selama ini berdiri di sisi-
ku, tergelincir dari genggam-
anku. Aku dapat melihatnya
ditarik oleh tangan ghaib ri-
but pasir yang mengganas.
“Lepaskan aku,Man. Sela-

matkan dirimu!” jerit Arman,
suaranya penuh dengan rasa
putus asa dan keberanian.
Hatiku hancur. Tangannya

yang pernah menghulur so-
kongan kini hilang dalam ke-
gelapan yang tidak mampu
aku tebus. Air mataku jatuh,
tetapi aku tidak boleh berhen-
ti. Aku tahu, misi ini harus di-

teruskan. Pengorbanan Ar-
man tidak boleh disia-sia-
kan.
Dengan kesakitan yang

menyelubungi hati, kami
akhirnya berjaya menyela-
matkan diri kami. Kami juga
dapat membina peralatan
yang kami cipta sendiri seca-
ra skala besar, agar dapat
membina habitat yang lebih
sihat dan kondusif agar bio-
diversiti bolehmekar di sana.
Alhamdulillah, air yang

kami hasilkan mampu mem-
berikan kehidupan kepada
tanah yang kering kerontang
dan menghidupkan semula
sungai yang pernahmengalir.
Sinaran harapan menyala
kembali di mata manusia
apabila kami dapat memper-
lihatkan tanda-tanda pemu-
lihan.
Aku melihat kejayaan ka-

mi dengan penuh kebangga-
an dan syukur kerana dapat
menolong memulihkan bumi
walaupun sedikit demi sedi-
kit. Harapan kembali berde-
nyut dalam diri manusia. Na-

mun, di sebalik kegembira-
an itu, aku tidak dapat me-
lupakan jasad Arman yang
terkorban.
Tetapi, tiba-tiba, dunia di

sekelilingku mula menjadi
kabur. Pandanganku kelam.
“Apakah yang terjadi?” ta-
nyaku dalam hati.
Aku terjaga. Dua lelaki

berdiri di hadapanku, me-
mandang aku dengan se-
nyuman misteri.
“Luqman, tahniah dan

selamat kembali ke 2024!
Kamu telah menyelesaikan
simulasi ‘Majulah Penyela-
mat’. Kamu telah dipilih un-
tuk menjalani simulasi ini,
dan kami berpuas hati de-

ngan keputusannya. Melalui
simulasi ini, kamu telah ber-
jaya menyelesaikan masalah
yang bakal melanda jika kita
tidak berhati-hati.”
Aku terpana. Segala-gala-

nya hanyalah simulasi? Pera-
saan terperangkap antara re-
aliti dengan mimpi masih
berlegar-legar dalam fikiran-
ku. Namun, aku bersyukur.
Daripada simulasi ini, aku
belajar satu perkara penting
– betapa rapuhnya dunia ini
dan betapa besar tanggung-
jawab kita untuk menjaga-
nya.
“Ya, aku akan melindungi

bumi. Walau apa pun terja-
di.”

– Foto hiasan PIXABAY

Sajak

Di dalam dunia terbentuk daripada kod dan sinar,
Aku meniti setiap permainan dengan penuh semangat.
Menjadi pahlawan dalam cerita yang tercipta,
Namun diri sebenar semakin hilang dalam penantian.

Di sebalik layar yang berkilauan ceria,
Tersembunyi rasa kekosongan yang semakin mendalam.

Di kota futuristik yang dipenuhi cahaya neon,
Kutemui bayangan diri yang semakin pudar warnanya.
Dia mencari identiti yang terpinggir dalam algoritma,
Namun tiada yangmampumengubahmasa yang telah berlalu.

Dia mengisahkan impian yang terhempas,
Dan perasaan kehilangan yang merasuk jiwa.

Di penghujung permainan, di saat layar memudar,
Kusedari diri sebenar telah hilang dalam permainan ini.

Dalam dunia digital yang tercipta,
Kehilangan diri ialah hikmah yang perlu diterima.

Aku melangkah pergi dengan lesu dan ragu,
Mencari makna sejati dalam kehidupan yang nyata.

Alam, tempat piksel dan perasaan bertemu,
Aku belajar mencari jati diri dalam perjalanan sebenar.

Mirefqa Atnin
Maktab Rendah Yishun Innova

Kota Futuristik

Simulasi Harapan

❛❛Setiap malam, aku termenung di
bawah langit yang tidak berbintang,
bertanya pada diriku, “Adakah kita
akan berjaya? Atau ini hanyalah
mimpi yang akan terkubur
bersama-sama dengan tanah ini yang
kita panggil rumah kita?”

Gurun kelihatan kering dan sunyii,
segala yang hidup bersembunyi.
Namun jika kamu menenangkan hati,
boleh mendengar pasir bernyanyi..

Tiba musim hujan kedamaian terkkacau,
guruh dan petir menanda tamat kkemarau.
Hujan yang turun membasuh pasiir,
di gurun sungai muncul dan menggalir.

Benih terlupa bangun dari tidur,
tanah kering diselimuti hijau.
Bunga kembang berwarna-warni,
menarik haiwan datang dari jauh..

Dalam beberapa bulan hujan tamaatt llaaggii,
Tumbuh-tumbuhan jadi kuning lalu mati.
Benih baharu tidur dan bersembunyi,
didodoikan oleh pasir yang bernyanyi.

Emmanuel Mathew
Institusi Raffles

